
Annotatsiya: Ma’lumki, har qaysi davlat, har qaysi millat, avvalo, o‘z farzandlari qiyofasida, unibo‘sib kelayotgan yosh 
avlod timsolida shu xalqqa xos xususiyat va fazilatlarni namoyon etadigan, uning azaliy orzuintilishlarini ro‘yobga chiqa
radigan buyuk kuchni ko‘radi. Ma’naviy va jismoniy barkamol avlodni voyaga yetkazish masalasi biz uchun umummilliy, 
umumdavlat miqiyosidagi vazifa bo‘lib, bu ezgu maqsad yo‘lida amalga oshirilayotgan ishlarimizni izchil va qat’iyatlik 
bilan davom ettirish bugungi siyosatimizning diqqat markazida turibd. Ushbu maqolada maktabgacha yoshdagi bolalarni 
rivojlanishida qadriyatlarni shakllanishining o‘ziga xos xususiyatlarini o‘rganish masalalariga e’tibor qaratilgan.

Kalit so‘zlar: emotsionallik, axloqiy, estetik, qiziqish, xavotirlanish, qadriyat.
Abstract: It is known that every country, every nation, first of all, in the image of its children, in the image of the growing 
young generation, shows the characteristics and qualities characteristic of this nation, and realizes its longstanding 
dreams and aspirations. said. The issue of bringing up a mentally and physically mature generation is a national, state
wide task for us, and the consistent and persistent continuation of our work towards this noble goal is the focus of today’s 
policy. this article focuses on the issues of studying the specific features of the formation of values in the development of 
preschool children.

Key words: emotionality, morality, aesthetics, interest, anxiety, value.
Аннотация: Известно, что каждая страна, каждый народ, прежде всего, в образе своих детей, в образе подрас
тающего молодого поколения, проявляет черты и качества, свойственные этой нации, реализует свои давние 
мечты и стремления. сказал. Вопрос воспитания психически и физически зрелого поколения является для нас 
национальной, общегосударственной задачей, и последовательное и настойчивое продолжение нашей работы 
на пути к этой благородной цели – в центре внимания сегодняшней политики. Данная статья посвящена вопросам 
изучения особенностей формирования ценностей в развитии детей дошкольного возраста.

Ключевые слова: эмоциональность, нравственность, эстетика, интерес, беспокойство, ценность.

Mamlakatimizda ilg‘or xorijiy tajribalarni hisobga olgan holda, maktabgacha ta’lim tizimini tubdan takomil
lashtirish, samarali ta’lim va tarbiya shakllari  hamda usullarini joriy etishga qaratilgan “Maktabgacha ta’limning 
innovatsion tizimi”ni tashkil etish bo‘yicha keng ko‘lamli islohotlar amalga oshiril moqda. 

O‘zbekiston Respublikasi maktabgacha ta’lim tizimini 2030yilgacha rivojlantirish konsepsiyasida “maktab
gacha yoshdagi bolalarni har tomonlama intellektual, axloqiy, estetik va jismoniy jihatdan rivojlanishi uchun 
shartsharoitlar yaratish, maktabgacha ta’lim tizimiga innovatsiyalarni, ilg‘or pedagogik va axborotkommu
nikatsiya texnologiyalarini joriy etish” kabi ustuvor vazifalar belgilagan. Mazkur vazifalarni amalga oshirish 
maktabgacha yoshdagi bolalarni davlat talablariga muvofiq iqtidorini rivojlantirish, shaxslararo munosabatlarni 
shakllantirish bo‘yicha ta’lim berish dasturlarini ishlab chiqish hamda bolalarni mustaqil fikrlashga o‘rgatish tex
nologiyalari kompetensiyaviy yondashuv asosida rivojlantirish dolzarbligini ko‘rsatmoqda.

Odatda maktabga tayyorlov guruhidagi bolalar atrofmuhitni ijobiy qabul qilishi ularda hayotiy qadriyatlarni 
shakllanishi bialn bog‘liq bo‘ladi. Bolalar aynan shu yoshda nima yaxshi va nima yomon degan tushunchalarni 
mazmunini nafaqat tushinib, balki ularni anglay boshlaydilar. 

Ma’lumki, shaxs kamolga yetib borar ekan, unga atrofdagi tashqi muhit, shaxslararo munosabatlar, ta’lim 
olayotgan muassasasi hamda oilaviy muhit tizimli ra vishda ta’sir ko‘rsatadi. Shu bois shaxs hayotida ijobiy 
tomonlar bilan bir qatorda salbiy jihatlar ham farqlanadi. Bu esa o‘z o‘zidan shaxsda emotsional holatlarda 
zo‘riqish, xavotirlanishni yuzaga kelishiga olib keladi va shaxsning kamolga yetishiga to‘sqinlik qiladi. Xavotir
lanish – bu odamning doimo o‘zini tashvishli his etishi, turli vaziyatlarni xatarli holat sifatida idrok etishga moyil

Е ligidir. Xavotirlanishning boshdan kechirilishi ham individual xususiyat bo‘lib, bunday his noaniq biror xavf oldidan 

paydo bo‘ladi. Xavotirlanish ro‘y berishi mumkin bo‘lgan yoki ehtimol tutilgan noxushliklar, odat va vaziyatdagi 
o‘zgarishlarni keltirib chiqaradi. U tashvishli harakatlarda, holatning keskinligida va hokazolarda namoyon 
bo‘ladi. Xavotirlanishning yuqori darajada bo‘lishi, odatda, faoliyatning samaradorligini pasaytiradi, shaxsning 
har xil ziddiyatli xulqatvori bilan birga kechadi. Odatda xavotirlanishning shaxs xususiyati sifatidagi va vaziyat 
bilan bog‘liq ikki turi farqlanadi. Shaxs xususiyati sifatidagi xavotirlanish asab tizimining xususiyatlari va uzoq 
davom etadigan noxush muloqot bilan belgilanadi. Vaziyat bilan bog‘liq xavotirlanish yoki reaktiv xavotirlanishlar 
aniq vaziyat bilan bog‘liq bo‘lgan va undan tashqarida namoyon bo‘lmaydigan tashvishli holatdir. Bolalarda bu 
yosh davrida ularning dunyoni idrok etishiga qadriyatlarni singdirish orqali ta’sir etish ularni kelajakda sot
sial ijobiy jarayonlarni yetuk namoyon eta olishlariga zamin bo‘la oladi. Buning uchun ularning qiziqishlarini 
yo‘naltirish o‘ta muhimdir. Mazkur muammo xorij psixologlari Ch.D.Spilberger, Merlin, Filippss, Mayrs, Kettell, 
Sheyer, Z. Freyd, Y. L. Xanin, I. P. Volkov, V. V. Davidov, I. S. Kon, V. A. Chikker, K. D. Shefronskaya, N. V. Ime
dadze, N. D. Levi tov, L. A. Kopitova, K. M. Gurevich o‘zbek psixologlaridan M. G. Davletshin, G‘. B. Shoumarov, 
R. I. Sunnatova, N. G‘. Kamilova, E. G‘oziyev, B. R. Qodirov, G. To‘laganova, E. Z. Usmonovalar tomonidan 
olib borilgan tadqiqotlarda xavotirlanish muam mosining yoshga bog‘liq rivojlanish masalalari tadqiq qilingan. 

Emotsional zaiflashgan odam, odatda, qo‘zg‘aluvchan impulsiv, serjahl, muvozanatsiz, deb tavsiflanadi. 
Emotsional sohasi tez qo‘zg‘aluvchan odam impulsiv xattiharakatlar qilishga o‘ylab ko‘rilmagan qarorlar qabul 
qilishga va yetarlicha asoslangan mushohada qilishga moyil bo‘ladilar. Yuqori darajadagi emotsional o‘zini o‘zi 
nazorat qilish M.Yu.Struchevaning tadqiqotida ko‘rsatilganidek, neyrotizm xavotirlanish past ko‘rsatkichli kuchli 
nerv sistemaga ega introvert tiplarda ko‘rsatiladi. O‘zini tuta bilish xarakterning muhim chizgisi hisoblanadi, u 
odamga o‘zini o‘zi o‘z xulqatvorini boshqarishga eng qiyin sharoitlarda faoliyatni bajarish qobiliyatini saqlab 
qolishga yordam beradi. O‘zini tuta bilish rivojlangan odam har qanday hattoki favqulotda holatlarda o‘z emot
siyalarini aqliga bo‘ysundira olishni biladi, ularga o‘zining psixik hayotining buzilishlariga yo‘l qo‘ymaydi. Ushbu 
xususiyatning asosiy tarkibini ikkita psixologik mexanizmlari tashkil etadi; o‘zini o‘zi nazorat qilish yordamida 
subyekt o‘zining emotsional holatini kuzatadi, bunda uning kechishi xususiyatidagi mumkin bo‘lgan orqada qol
ishlarni aniqlaydi. Shu maqsadda u o‘ziga nazorat savollarini beradi: hozir men hayajonlangan bo‘lib ko‘rinmay
apmanmi; haddan ziyod ko‘p imoishora qilmayapmanmi; haddan ortiq past yoki aksincha baland ovozda, juda 
tez adashib gapirmayapman va hokazo. Agar o‘zini o‘zi nazorat qilish nomuvofiqlik faktini qayd etsa, bunda 
ushbu natija emotsional “portlashni” bosishga, tutib qolishga, emotsional qaytarishni normal yo‘liga qaytarishga 
qaratilgan korreksiya mexanizmlarini ishga tushuruvchi turtki bo‘ladi.

Xulosa qilib aytganda, shaxsiy emotsiyalarga ta’sir ko‘rsatish, emotsional muvozanatning buzilganligining 
yaqqol belgilari paydo bo‘lguncha oldini olish xususiyatiga ega va hokazo, biroq shunday voqeani real imkoni
yatini oldindan ko‘rib, (xatarli vaziyat, yuqori javobgarlik va hokazo) odam o‘zo‘ziga ta’sir etishning maxsus 
usullari (o‘zini o‘zi ishontirish, o‘ziga o‘zi buyruq berish va hokazo) yordamida uni kelishini oldini olishga harakat 
qiladi. F. Polon odamlarning alohida toifasini ajratadi, ular ehtiyotkorlik, mulohazalik, ishonmaslikni namoyon 
etadilar, chunki ular o‘zlarini doimo nazorat qilishlari kerak. Shaxs harakatga tushmasdan oldin har qanday 
intilish tutib qolinadi, nazorat qilinadi. Unga yordam berish yoki xalaqit berish mumkin bo‘lganligi uchun boshqa 
barcha intilishlar alohida ro‘rib chiqiladi.

Demak, maktabgacha ta’lim tashkilotlari psixologlari, tarbiyachilari hamda pedagoglari bolalar bilan ish
lashda, ularda qadriyatlarni shakllanishiga alohida ahamiyat berishlari shartdir.

